
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪১৮
সেক্সপিয়র।



কথোপকথনে আনন্দানুভব করেন এ রাত্রি উভয়ের সহবাসেও তাদৃশ সুখোদয় হইল না। দিবসের ভয়ানক ঘটনা এবং ভাবি দিনে অবশ্যম্ভাবি বিচ্ছেদ স্মরণ করিয়া দুই জনে সশোক চিত্তে সেই যামিনী যাপন করিলেন। অশুভ দিন আশু আসিয়া উপস্থিত হয়, কথা যোগেই নিশার অবসান হইল এবং চাতকের প্রাতঃকালীন কূজন নায়ক নায়িকার শ্রবণ বিবরে প্রবিষ্ট হইতে আরম্ভ হইল। জুলিএত প্রথমতঃ সেই রবকে নিশীথ বিহারি শ্যামা পক্ষির কণ্ঠধ্বনি জ্ঞান করিয়া আমোদ করিতে ছিলেন কিন্তু পরে যখন বোধ হইল চাতকেরাই গান করিতেছে তখন প্রভাত নিকটবর্ত্তী এবম্প্রকার বোধ হওয়াতে বৈরক্তি ও অসুখ প্রকাশ করিতে লাগিলেন। অনন্তর পূর্ব্বদিকে দৃষ্টিপাত হওয়াতে যখন নিরীক্ষণ করিলেন অরুণের কিরণ ক্রমশঃ প্রকাশমান তখন বিচ্ছেদের সময় উপস্থিত হইল ভাবিয়া নিতান্ত খিন্না হইলেন। রোমিও ম্লানবদনে প্রণয়িনীর সন্নিধানে বিদায় গ্রহণ পূর্ব্বক অঙ্গীকার করিলেন মান্তুয়া গ্রামে অবস্থিতি করিব বটে কিন্তু লিপি যোগে প্রতিদণ্ডে তোমার নিকট সংবাদ প্রেরণ করিব। এই বলিয়া বাতায়ন দ্বার দিয়া নিম্নে অবরোহণ করিলেন। জুলিএত অনিমেষ নয়নে তাঁহার আকৃতি নিরীক্ষণ করিতেছিলেন শোক ব্যাকুলতা প্রযুক্ত বোধ করিতে লাগিলেন যেন সমাধি মন্দিরের তলে একটী নির্জীব দেহ রহিয়াছে। রোমিওরও অন্তঃকরণে কাতর্য্য বশতঃ তাদৃশ ভাবের আবির্ভাব হইল কিন্তু এক্ষণে বিলম্ব করিতে পারিলেন না কেননা সূর্য্য প্রকাশ হইলে যদিস্যাৎ বেরোনার সীমামধ্যে কাহারও নয়নপথে পতিত হন তৎক্ষণাৎ শমন সদনের আতিথ্য স্বীকার করিতে হইবে।

 রোমিও বেরোনা নগর হইতে প্রস্থান করিলে কিয়দ্দিন পরে ক্যাপিউলেত দলাধিপতি আপন তনয়া জুলিএতের বিবাহের কথা উথাপন করিলেন, রোমিও কর্ত্তৃক কন্যা

		 এই পাতা শেষ সম্পাদিত হয়েছে ১৭:৫২টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

